
ᐱᖁᔭᖅ ᐋᖅᑭᒋᐊᕐᕈᑕᐅᔪᖅ ᐃᒥᐊᓗᒃᓄᑦ ᐱᖁᔭᖓ  
(ᐊᖏᖅᑕᐅᔪᖅ ᓯᑎᐱᕆ 17, 2013) 

 
ᑲᒥᓯᓇ ᓄᓇᕗᒥᑦ, ᐅᖃᐅᔾᔪᖅᑕᐅᑎᓪᓗᒍ ᐊᖏᖅᑕᐅᑎᓪᓗᒍᓗ ᒪᓕᒐᓕᐅᕐᕕᖕᒥᑦ, ᐅᑯᑎᒎᓇᖅ 
ᒪᓕᒃᓗᒍ: 
 
1. ᑖᓐᓇ ᐃᒥᐊᓗᒃᓄᑦ ᐱᖁᔭᖓ ᐋᖅᑭᒋᐊᕐᑕᐅᕗᖅ ᐆᒧᖓ ᐱᖁᔭᒧᑦ.  
 
2. ᐅᑯᐊ ᐃᓚᒋᐊᕈᑕᐅᕗᑦ ᑭᖑᓂᑦᓯᐊᖓᒍᑦ ᐃᓚᖓᓂ 59:  
 
 
ᑭᒃᑯᑐᐃᓐᓇᕐᓄᑦ ᐱᓕᕆᐊᖑᔪᓐᓇᕐᑐᑦ ᐱᔪᒥᓇᕐᓵᕆᓂᕐᒧᑦ  
59.1  
ᑕᒪᒃᑯᐊ ᑮᓇᐅᔭᐃᑦ ᐊᑐᕐᑕᐅᖃᑕᕐᕈᓐᓇᕐᑐᑦ ᐊᑭᓕᕐᑕᐅᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᔪᒥᓇᕐᓵᕈᑕᐅᔪᑦ ᓯᕗᒧᐊᒃᓴᐃᓂᕐᒧᑦ ᐊᑲᐅᔪᒥᒃ ᑕᒪᓐᓇ ᐃᒥᐊᓗᒃ 
ᐊᑐᓕᕐᑎᑕᐅᕙᑦᓕᐊᖁᓪᓗᒍ, ᖃᑦᓯᐅᔪᓐᓇᕐᓂᖏᑦ ᑮᓇᐅᔭᐃᑦ ᒪᓕᒃᑕᐅᓗᑎᒃ.  
 
3. ᐅᑯᐊ ᐃᓚᒋᐊᕈᑕᐅᕗᑦ ᑎᑎᕋᕐᓯᒪᔪᖓᑕ ᑭᖑᓂᑦᓯᐊᖓᓂ 65(a):  
 

(a.1) ᑖᓐᓇ ᓂᐅᕕᖅᑐᖅ ᐃᒥᐊᓗᓂᒃ, ᑖᓐᓇ ᓂᐅᕕᕐᑐᖅ ᑕᕙᖓᑦ 
ᓂᐅᕕᕐᐸᑦ ᐃᒥᐊᓗᒃᓂᒃ ᓂᐅᕕᕐᕕᐅᔪᒥᒃ ᐅᑯᐊ ᐊᑐᐊᒐᖏᑦ 
ᒪᓕᒃᓗᒋᑦ;  

  
4. ᐃᓚᑲᓐᓂᖓ 67(1) ᐋᖅᑭᒋᐊᕐᑕᐅᕗᑦ ᐃᓚᒋᐊᕐᑕᐅᑦᓗᓂ “, ᐅᕙᓪᓘᓐᓃᑦ 

ᓂᐅᕕᕐᑐᖅ ᐃᒥᐊᓗᒃᒥᒃ ᒪᓕᒃᓗᒍ ᑎᑎᖃᕐᑕᖓ 65(a.1),”ᑭᖑᖓᒍᑦ 
“ᐱᔪᓐᓇᐅᑎᖃᕐᑐᖅ ᓂᐅᕕᕐᑎᑦᓯᔨ”.  

 
5. ᐃᓚᑲᓐᓂᖓ 70(1) ᐋᖅᑭᒋᐊᕐᑕᐅᕗᖅ:  

(a) ᑎᑎᖃᕐᑕᖓᓂ (m) ᐲᖅᑕᐅᑦᓗᓂ “ᐊᒻᒪ” ᐃᓱᐊᓂ ᑖᑦᓱᒪ 
ᑎᑎᖃᕐᑕᖓᑕ;  

(b) ᑎᑎᖃᕐᑕᖓ (n) ᐲᖅᑕᐅᓗᓂ ᓄᓐᖑᐊᓃᑦᑐᖅ ᐊᒻᒪ ᐃᒪᐃᑦᑐᒧᑦ 
ᐊᓯᑦᔨᕐᑕᐅᑦᓗᓂ; ᐊᒻᒪ  

(c)  ᐃᓚᒋᐊᕐᑕᐅᑦᓗᓂ ᑎᑎᖃᕐᑕᖓᑕ ᑭᖑᓂᑦᓯᐊᖓᒍᑦ (n):  
 

(o) ᑕᒪᒃᑯᐊ ᓂᐅᕕᕐᕖᑦ ᓂᐅᕕᕐᕕᐅᖃᑕᕐᑐᑦ ᓂᐅᕕᕐᕕᐅᔪᓐᓇᕐᐳᑦ 
ᑖᓐᓇᓗ ᑕᕙᖓ ᓂᐅᕕᕐᕕᒃᒥᒃ ᐊᐃᓂᐊᕐᓱᓂᒃᑯ ᐃᒥᐊᓗᒃᓄᑦ;  

(p) ᑕᒪᒃᑯᐊ ᐃᒥᐊᓗᐃᑦ ᖃᓄᐃᑑᓂᐊᕐᓂᖏᑦ ᐊᒻᒪ ᐊᑦᔨᒌᖏᑦᑐᑦ 
ᓂᐅᕕᐊᖑᔪᓐᓇᕐᑐᑦ ᒪᓕᒃᓗᒍ ᑖᓐᓇ ᑎᑎᕋᕐᓯᒪᔪᖓ 65(a.1) 
ᑕᕙᖓᑦ ᐃᒥᐊᓗᒃᓄᑦ ᓂᐅᕕᕐᕕᐅᔪᒥᒃ; ᐊᒻᒪ  

(q) ᑕᒪᒃᑯᐊ ᑕᐅᑐᒃᓗᒋᑦ ᑮᓇᐅᔭᕆᐅᔭᔪᑦ ᐊᑐᕐᑕᐅᖃᑕᕈᓐᓇᕐᑐᑦ 
ᐃᓕᓐᓂᐊᕐᑎᓯᔪᑕᐅᓗᑎᒃ ᐊᑐᕐᓂᕐᓗᒃᑕᐅᔭᕆᐊᖃᖏᓐᓂᖓᓂᒃ 
ᐃᒥᐊᓘᑉ.  

 
6. ᐃᓚᑲᓐᓂᖓ 75(1) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᑎᒃ 1,140 ml ᓴᓐᖏᓂᕐᓴᐃᑦ 
ᐅᕙᓪᓘᓐᓃᑦ ᕗᐊᓃᑦ ᖁᓕᖅᓗ ᒪᕉᒃᓗ  355 ml ᐱᐊᓂᒃ” ᐊᒻᒪ ᐊᓯᑦᔨᕐᑕᐅᑦᓗᓂ “ᐱᖓᓱᑦ 
ᓖᑕᐃᑦ ᓴᓐᖏᓐᓂᕐᓴᓂᒃ, ᖁᓕᐅᖏᒐᕐᑐᓂᒃ ᓖᑕᐃᑦ ᕗᐊᐃᓂᓂᒃ ᐅᕙᓪᓘᓐᓃᑦ 26 ᓖᑕᒥᒃ 
ᐱᐊᓂᒃ”.  
 
7. ᐃᓚᖓ 114 ᐋᖅᑭᒋᐊᕐᑕᐅᕗᖅ  

(a) ᑎᑎᖃᕐᑕᖓ (a)(i) ᐲᖅᑕᐅᕗᖅ “$10,000” ᐊᒻᒪ ᐊᓯᑦᔨᕐᑕᐅᑦᓗᓂ 
“$25,000”;  

(b) ᑎᑎᖃᕐᑕᖓᓂ (a)(ii) ᐲᖅᑕᐅᑦᓗᓂ “$20,000” ᐊᒻᒪ 
ᐊᓯᑦᔨᕐᑕᐅᑦᓗᓂ “$50,000”;  

(c) ᑎᑎᖃᕐᑕᖓᓂ (b)(i) ᐲᖅᑕᐅᑦᓗᓂ “$20,000” ᐊᒻᒪ 
ᐊᓯᑦᔨᕐᑕᐅᑦᓗᓂ “$50,000”;  

(d) ᑎᑎᖃᕐᑕᖓᓂ (b)(ii) ᐲᖅᑕᐅᑦᓗᓂ “$50,000” ᐊᒻᒪ 
ᐊᓯᑦᔨᕐᑕᐅᑦᓗᓂ “$100,000”.  

